
Inatsisartuni ilaasortaq Sofie Geisler, Inuit Ataqatigiit 
/ MAANI  

Qeqertarsuup Tunuani aalisarfiit pisassiivigineqanngitsut pillugit § 37 
naapertorlugu apeqqummut 173-2019-imut akissut 
 

 

Inatsisartut suleriaasianni § 37, imm. 1 naapertorlugu Qeqertarsuup Tunuani aalisarfiit 

pisassiivigineqanngitsut pillugit Naalakkersunut apeqquteqarputit. Apeqqutit akissutinni 

innersuussutigaakka.   

 

Naalakkersuisunut apeqqutit 

 

1. §37_152/2019, apeqqut 2-mut akissumminni Naalakkersuisut allapput: 

“Tulaanneqartut agguaqatigiissillugu angissusaat, aalisartut angallamminni 

allattuivii malillugit oqummersamut ataatsimut aalisakkat pisaasartut kiisalu 

uumassusilerituut kilisaatinik qassutinillu misissuinerinit piffissami pineqartumi 

aalisagaqatigiit milliartulersimasut takuneqarsinnaavoq. Aalisagaqatigiit 

milleriaraangamik annerit utoqqaanerillu ikileriarnerinut takussutissaasarpoq, 

taamaattumillu aalisakkat tulaanneqartut mikinerusarput. 

Pisassiissutitaqanngitsunik aalisarneq Oeqertarsuup Tunuani aalisarnermut 

tamarmut ilaammat pisassiissutitaqanngitsumik aalisarneq aalisagaqatigiit 

ikiliartornerannut aamma peqqutaaqataavoq.” 

 

- Naalakkersuisut naliliippat Qeqertarsuup Tunuani killersugaanngitsumik 

aalisarfiusumi qaleralinniarneq aalisapilutsitsinermik kinguneqartumik 

aalisarfiusoq? 

 

Akissut: Siusinnerusukkut nalunaarutigineqareernikutut Naalakkersuisut isumaqarput 

Qeqertarsuup Tunuani aalisarfinni pisassiivigineqanngitsuni aalisapiluttoqanngitsoq. 

 

2. Naalakkersuisut Qeqertarsuup Tunuani pisassiissutitaqanngitsumik 

aalisarnerup atorunnaarsinnissaa suli isumaliutersuutigivaat?  

 

Akissut: Naalakkersuisut ukiumiit ukiumut aalisarnerup ineriartornera nalilersortuarpaat, 

maannakkullu Qeqertarsuup Tunuani aalisarfiit pisassiivigineqanngitsut pillugit 

aalajangersimasuni tamanut tunngasunik isumaliuteqarlutik. 

 

3. Apeqqut 2-umut akissut aappiuppat: Qeqertarsuup Tunuani 

killilersuiffiginertaqanngitsumik aalisartitsineq qaqugu atorunnaarsissallugu 

Naalakkersuisut pilersaaruteqarpat?  

 

Akissut: Apeqqummut 2-mut akissut innersuussutigineqarpoq.  

4. Apeqqut 2-umut akissut naamiuppat: Suna tunngavigalugu Qeqertarsuup 

Tunuani killilersuiffiginertaqanngitsumik aalisartitsineq Naalakkersuisut 

atorunnaarsinnianngilaat? 

 

Akissut: Apeqqummut 2-mut akissut innersuussutigineqarpoq.  

 

5. Kvotalersuinani aalisartitsineq Qeqertarsuup Tunuani maannamut 

ingerlanneqartoq MCS –mik meqqilersuinermut qanoq sunniuteqarpa? 

 

Akissut: Aqutsiveqarfimmi Qeqertarsuup Tunuani sumiiffiit iluanni aalisartoqartillugu 

avataani qaleralinniarnermut MSC-mik meqqilersuinermut maannakkut atuuttumut 

sunniuteqanngilaq. Aqutsiveqarfinni Upernavimmi, Uummannami aamma Qeqertarsuup 

Tunuani akuersissut atuutinngilaq, aqutsiveqarfinnilu taakkunani pingasuni qalerallit 

avataani qaleraleqarfinnit allanit immikkoorput. 

Aalisarnermilli inuussutissarsiuteqartut paasissutissiinerat malillugu Qeqertarsuup 

Tunuani sinerissap qanittuani qaleralinniarnermik maannakkutut sumiiffinni pisassiiffiit 

siunissami atuutissappata MSC-mik meqqilersuisinnaanissaaq ajornassasoq 

naatsorsuutigisariaqarpoq.  

